
2017 թվականի փետրվարի   -ի N    - Ն 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հիմք ընդունելով «Հայաստանի Հանրապետության պաշտպանության ժամանակ զին​ծա​ռայողների կյանքին կամ առողջությանը պատճառված վնասների հատուցման մասին» Հա​յաստանի Հան​րապետության օրենքի 10-րդ և 27-րդ հոդվածները, ինչպես նաև «Հա​յաս​տա​նի Հանրա​պե​տության բյուջետային համակարգի մասին» Հայաստանի Հանրա​պե​տու​թ​յան օրենքի 17-րդ հոդվածի 2-րդ մասի «թ10» կետը` Հա​յաստանի Հանրապետութ​յան կա​ռա​​վա​​րու​թյունը  ո ր ո շ ու մ  է

1. Հայաստանի Հանրապետության կառավարության 2016 թվականի դեկտեմբերի 29-ի «Հա​յաստանի Հանրապետության 2017 թվականի պետական բյուջեի կատարումն ապա​հո​վող միջոցառումների մասին» N 1313-Ն որոշման 1-ին կետը լրացնել 16-րդ ենթակետով հետև​յալ բովան​դա​կու​թյամբ. 

«16) «Հայաստանի Հանրապետության պաշտպանության ժամանակ զինծառայողների կյան​քին կամ առողջությանը պատճառված վնասների հատուցման մասին» Հայաստանի Հան​րապետության օրենքի 10-րդ հոդվածի համաձայն` Հայաստանի Հանրապետության 2017 թվականի պետական բյուջե ստացվող դրոշմանիշային վճարի հաշվին հատ​կա​ցում​նե​րը նույն օրենքի 27-րդ հոդվածին համապատասխան ստեղծված հատուցման հիմնադրա​մին. 

ա. կատարվում են առանց սահմանափակման, ուղիղ վճարումների միջոցով` առանց հիմնավորող փաստաթղթեր գանձապետարան ներկայացնելու, և նշված վճարի տեսքով փաստացի ստացված եկա​մուտ​ները և դրանց հաշվին կատարված ծախսերը սահմանված կարգով ար​տա​ցոլվում են Հա​յաստանի Հանրապետության 2017 թվականի պետական բյու​ջեի կա​տար​ման հաշվետ​վութ​յուններում` ընդ որում, Հայաստանի Հանրապետության ֆի​նանս​ների նախարարությունը յուրաքանչյուր ամսվա վերջին աշխատանքային օրը դրոշ​մա​նի​շային վճարի հաշվին հատուցման հիմնադրա​մին իրականացվող փոխանցումների գծով փաս​տա​ցի կա​տար​ված ծախսերի չափով ավելացնում է Հա​յաս​տա​նի Հանրա​պե​տության 2017 թվա​կա​նի պետական բյու​ջեի եկամուտների և ծախ​սերի ծրագ​րա​յին ցու​ցա​նիշները, 
բ. հաշվառվում են բյուջետային ծախսերի գործառական դասակարգման 10 բաժնի 09 խմբի 02 դասի «26. Փոխանցումներ Հայաստանի Հանրապետության պաշտպանության ժա​մա​նակ զինծառայողների կյանքին կամ առողջությանը պատճառված վնասների հատուցման հիմ​​նադրամին» ծախսային ծրագրով (բյուջետային ծախսերի տնտեսագիտական դասա​կարգ​​ման «Այլ ընթացիկ դրամաշնորհներ» հոդվածով), որի գծով բյուջետային հատ​կա​ցում​ների գլխավոր կար​գադրիչը` Հայաստանի Հանրապետության կառավարությանն առընթեր պե​տական եկա​մուտ​ների կոմիտեն է:»:

ՀԻՄՆԱՎՈՐՈՒՄ

«Հայաստանի Հանրապետության կառա​վա​րու​թյան 2016 թվականի դեկտեմբերի 29-ի 

N 1313-Ն որոշման մեջ լրացում կատարելու մասին» ՀՀ կառա​վա​րու​թյան որոշման նախագծի

1. Իրավական ակտի ընդունման անհրաժեշտությունը. 

Վերը նշված նախագծի ընդունումը պայմանավորված է «Հայաս​տա​նի Հանրա​պե​տու​թ​յան պաշտ​պանության ժամանակ զինծառայողների կյանքին կամ առող​ջու​թյանը պատճառ​ված վնասների հատուցման մասին» ՀՀ օրենքի դրույթների կիրառման համար ընթացիկ բյու​ջետային տարում բավարար իրավական կարգավորումներ սահմանելու անհրաժեշ​տու​թ​յամբ:

2. Ընթացիկ իրավիճակը և խնդիրները.

«Հայաստանի Հանրապետության պաշտ​պանության ժամանակ զինծառայողների կյան​​​​քին կամ առողջությանը պատճառված վնասների հատուցման մասին» և ««Հայաստանի Հանրա​պե​տության բյու​ջե​տա​յին համակարգի մասին» Հայաստանի Հանրա​պե​տության օրենքում լրացում կատարելու մա​սին» ՀՀ օրենքներով, որոնք ուժի մեջ է մտել 2017 թվա​կա​նի հունվարի 9-ին որի հոդվածով սահմանվել է պետական բյու​ջեի նոր եկամտատեսակ` դրոշմանիշային վճար: Վերը նշված վճարի գծով մուտքերը, ըստ «Հայաստանի Հանրա​պե​տու​թյան պաշտ​պանության ժամանակ զինծառայողների կյան​​​քին կամ առողջությանը պատ​ճառ​ված վնասների հատուցման մասին»  օրենքի 10-րդ հոդ​​վածի, պետական բյուջեից են​թա​կա է փոխանցման նույն օրենքի 27-րդ հոդվածին հա​մա​​​պա​տասխան ստեղծ​ված հա​տուց​ման հիմնադրա​մին: 
Հարկ է նշել, որ «Հայաստանի Հանրապետության պաշտ​պանության ժամանակ զին​ծա​ռայողների կյան​​​քին կամ առողջությանը պատճառված վնասների հատուցման մասին» ՀՀ օրենքն ընդունվել է «Հայաս​տա​նի Հանրապետության 2017 թվականի պե​տա​կան բյուջեի մասին» ՀՀ օրենքի ընդունումից հետո և վերը նշված բյու​ջե​տա​յին եկա​մուտ​նե​րը և դրանց հաշվին հատուցման հիմնադրա​մին պետական բյուջեից կա​տարվելիք փոխանցումների գծով ծախ​սե​րը ՀՀ 2017 թվա​կա​նի պետա​կան բյուջեով նախա​տես​ված չեն եղել (իրավական հիմքերի բացակայության պատճառով): 

Ուստի, ՀՀ 2017 թվականի պետական բյու​ջե​ից հատուցման հիմնադրամին կատարվող փոխանցումների գծով ծախսերի անխափան կատարումն ու պե​տա​կան բյուջեում դրոշ​մա​նի​շային վճարի գծով եկա​մուտ​ների ստացման և դրանց հաշվին պետական բյուջեից կա​տար​վող նշված ծախսերի արտացոլման վերաբերյալ անհրաժեշտ են որոշ կարգավորում​ներ: 

3. Կարգավորման նպատակը և բնույթը.

Նախագծի ընդունման նպատակն է «Հայաստանի Հանրապետության պաշտ​​​պա​նու​թ​յան ժամա​նակ զին​​ծա​ռա​յող​նե​րի կյանքին կամ առողջությանը պատճառված վնաս​նե​րի հա​տուցման մա​սին» ՀՀ օրենքի համաձայն վերը նշված բյուջետային եկա​մուտ​ների գումար​նե​րի հա​տուց​ման հիմնադրա​մին փո​խան​ց​ման գործընթացի անխափան իրա​կա​նացումն ըն​թա​ցիկ տարում հնարավոր դարձ​նելը, ինչպես նաև այդ եկամուտների և ծախսերի ար​տա​ցոլման ապահովումը ՀՀ 2017 թվա​կա​նի պե​​տա​կան բյու​ջե​ում: 

Այդ կապակցությամբ Նախագծով առաջարկվում է ՀՀ կառավարության 2016 թվա​կա​նի դեկտեմբերի 29-ի «Հա​​յաստանի Հանրապետության 2017 թվականի պետական բյուջեի կա​​տա​րումն ապա​հո​վող միջոցառումների մասին» N 1313-Ն որոշման 1-ին կետը լրացնել նոր` 16-րդ են​թա​կե​տով, որով կսահ​ման​վի, որ.

«Հայաստանի Հանրապետության պաշտպանության ժամանակ զինծառայողների կյան​քին կամ առողջությանը պատ​ճառ​ված վնասների հատուցման մասին» ՀՀ օրենքի 10-րդ հոդվածի համաձայն ՀՀ 2017 թվականի պետական բյուջե ստացվող դրոշմանիշային վճա​րի հաշվին հատ​կա​ցում​նե​րը նույն օրենքի 27-րդ հոդվածին համապատասխան ստեղծ​ված հատուցման հիմնադրա​մին 

ա. կատարվում են առանց սահմանափակման, ուղիղ վճարումների միջոցով` առանց հիմ​նա​վորող փաստաթղթեր գանձապետարան ներկայացնելու, և նշված վճարի տեսքով ստաց​ված եկա​մուտ​ները և դրանց հաշվին կատարված ծախսերը սահմանված կարգով ար​տա​ցոլ​վում են ՀՀ 2017 թվականի պետական բյուջեի կատարման հաշվետ​վութ​յուններում, ընդ որում, ՀՀ ֆի​նանս​ների նախարարությունը յուրաքանչյուր ամսվա վերջին աշխատանքային օրը դրոշ​մա​նի​շային վճարի հաշվին հատուցման հիմ​նադրա​մին իրականացվող փոխան​ցում​ների գծով փաս​տա​ցի կա​տար​ված ծախսերի չափով ավե​լացնում է ՀՀ 2017 թվա​կա​նի պետական բյու​ջեի եկա​մուտների և ծախ​սերի ծրագ​րա​յին ցու​ցա​նիշները, և

բ. հաշվառվում են բյուջետային ծախսերի գործառական դասակարգման 10 բաժնի 09 խմբի 02 դասի «26. Փոխանցումներ Հայաստանի Հանրապետության պաշտպանության ժա​մա​նակ զինծառայողների կյանքին կամ առողջությանը պատճառված վնասների հատուցման հիմ​​նադրամին» ծախսային ծրագրով (բյուջետային ծախսերի տնտեսագիտական դասա​կարգ​​ման «Այլ ընթացիկ դրամաշնորհներ» հոդվածով), որի գծով բյուջետային հատ​կա​ցում​ների գլխավոր կար​գադրիչը` ՀՀ կառավարությանն առընթեր պե​տական եկա​մուտ​ների կոմիտեն է:

4.  Նախագծի մշակման գործընթացում ներգրավված ինստիտուտները.

ՀՀ ֆինանսների նախարարություն

5. Իրավական ակտի կիրառման դեպքում ակնկալվող արդյունքը.
Նախագծի ընդունման դեպքում, վերջինիս կիրառումը ըն​թա​ցիկ տարում հնարավոր դարձ​նի «Հայաստանի Հանրապետության պաշտ​​​պա​նու​թ​յան ժամա​նակ զին​​ծա​ռա​յող​նե​րի կյանքին կամ առողջությանը պատճառված վնաս​նե​րի հա​տուցման մա​սին» ՀՀ օրենքի հա​մա​ձայն վերը նշված բյուջետային եկա​մուտ​ների գումար​նե​րի հա​տուց​ման հիմնադրա​մին փո​​խան​ց​ման գործընթացի անխափան իրա​կա​նացումը, ինչպես նաև այդ եկամուտների և ծախսերի ար​տա​ցոլման ապահովումը ՀՀ 2017 թվա​կա​նի պե​​տա​կան բյու​ջե​ում: 

ՏԵՂԵԿԱՆՔ

«Հայաստանի Հանրապետության կառա​վա​րու​թյան 2016 թվականի դեկտեմբերի 29-ի 

N 1313-Ն որոշման մեջ լրացում կատարելու մասին» ՀՀ կառա​վա​րու​թյան որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության մասին

«Հայաստանի Հանրապետության կառա​վա​րու​թյան 2016 թվականի դեկտեմբերի 29-ի N 1313-Ն որոշման մեջ լրացում կատարելու մասին» ՀՀ կառա​վա​րու​թյան որոշման նա​խագծի ընդունման կապակցությամբ այլ իրավական ակտերում փոփոխություններ և լրա​ցում​ներ կատարելու անհրաժեշտություն չի առաջանում:

ՏԵՂԵԿԱՆՔ

«Հայաստանի Հանրապետության կառա​վա​րու​թյան 2016 թվականի դեկտեմբերի 29-ի 

N 1313-Ն որոշման մեջ լրացում կատարելու մասին» ՀՀ կառա​վա​րու​թյան որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին

«Հայաստանի Հանրապետության կառա​վա​րու​թյան 2016 թվականի դեկտեմբերի 29-ի N 1313-Ն որոշման մեջ լրացում կատարելու մասին» ՀՀ կառա​վա​րու​թյան որոշման նա​խագծի ընդունման արդյունքում դրոշ​մա​նի​շային վճարի հաշվին հատուցման հիմնադրա​մին իրականացվող փոխանցումների գծով փաս​տա​ցի կա​տար​ված ծախսերի չափով կավե​լաց​վեն ՀՀ 2017 թվականի պետական բյուջեի եկամուտների, ինչպես նաև այդ եկա​մուտ​ների հաշվին կատարված ծախսերի գումարների չափով ՀՀ 2017 թվականի պետական բյուջեի ծախ​սերի ծրագրային ցուցանիշները:

Նախագծի ընդունումը համայնքների բյուջեներում ծախսերի կամ եկամուտների փոփոխմանը չի հանգեցնում:

